REPUBLIKA E SHQIPERISE
PROKURORIA E PERGJITHSHME
PROKURORI | PERGJITHSHEM

I nderuar zoti Kryetar,

Té nderuar zonja e zotérinj anétaré,

Viti 2023 ishte njé vit sfidues pér prokurorité e juridiksionit té pérgjithshém pér
shkak té ¢éshtjeve administrative dhe procedurale gé lidheshin me zbatimin e hartés sé
re gjygésore dhe vijimit té uljes sé numrit té prokuroréve si pasojé e pezullimit apo
shkarkimit gjaté procesit té rivlerésimit kalimtar. Megjithaté, pérpjekjet dhe
profesionalizmi i prokuroréve né té gjithé nivelet pavarésisht ngarkesés, dhe
bashképunimi institucional dhe ndérinstitucional, dhané rezultate né punén hetimore
dhe zbatimin e rekomandimeve drejtuar prokurorive me juridiksion té pérgjithshém, si¢
do té paragitet né vijim.

Pérgjaté vitit 2023 vlerésoj se jané arritur rezultate né njé séré objektivash né fokusin
e veprimtarisé sé Prokurorisé sé Pérgjithshme, kjo né sajé edhe té masave
administrative dhe procedurale institucionale, si¢ jané miratimi i udhézimeve té
pérgjithshme dhe planeve té veprimit pér té vijuar unifikimin e veprimtarisé sé
prokurorive me juridiksion té pérgjithshém dhe mbikéqyrja e zbatimit tyre. Kujdes i
vecanté i éshté kushtuar vijimit té zbatimit té akteve té pérbashkéta me institucione e
agjenci ligjzbatuese brenda dhe jashté vendit, si dhe miratimit té marréveshjeve té reja
pér té rritur efektivitetin e bashképunimit ndérinstitucional. Késhtu, ndér kéto masa
vegojmé:

- masat pér ndjekjen e rekomandimeve té rezolutés sé Kuvendit té Shqipérisé
népérmjet, detajimit né planin e veprimit té miratuar nga Prokurori i Pérgjithshém, té
aktiviteteve té nevojshme pér adresimin e ¢do rekomandimi, si dhe mbikéqyrjen e
zbatimit té tij.

- masat pér ndjekjen e rekomandimeve prioritare té Késhillit t& Ministrave “Pér
luftén kundér kriminalitetit pér vitin 2023” népérmjet, miratimit dhe zbatimit té
udhézimit té pérgjithshém nr. 2/2023 “Pér rekomandimet prioritare té Késhillit té
Ministrave né luftén kundér kriminalitetit pér vitin 2023 né prokurorité e juridiksionit té
pérgjithshém”, miratimit me urdhrin nr. 70/2023 té planit té veprimit me aktivitete té



garta pér zbatimin e rekomandimeve prioritare. Né kéto akte udhézohen masa
administrative dhe procedurale pér drejtuesit e prokurorive, drejtuesit e seksioneve dhe
prokurorét, pér té rritur angazhimin proaktiv, koordinimin dhe bashképunimin brenda
prokurorisé dhe me prokurori té tjera e me institucionet ligjzbatuese, konsolidimin e
kapaciteteve dhe menaxhimin efektiv té punés duke prioritizuar veprat penale té
rekomanduara pér njé sistem prokurorie efikas.

- Masat e marra pér ndjekjen e objektivave prioritare institucionale né luftén kundér
kriminalitetit, ku fokus té veganté edhe né vitin 2023 kishte vepra penale e pastrimit té
parave, vijimi i punés pér zbatimin e udhézimeve té pérgjithshme, zbatimin e hartés
gjygésore, digjitalizimin, monitorimin e veprimtarisé sé policisé gjyqgésore,
bashkérendimin me institucione té drejtésisé dhe ato ligjzbatuese brenda dhe jashté
vendit, forcimi i kapaciteteve institucionale.

- Prokuroria e Pérgjithshme éshté angazhuar dhe ka kontribuar né pérmbushjen e
detyrimeve qé rrjedhin nga procesi i integrimit né Bashkimin Europian, fokusuar né
realizimin e masave ku vecojmé: raportimet periodike pér progres raportin pér kapitujt
23 e 24, planin e veprimit FATF/ICRG, raportimet pér Nénkomitetin Drejtésia, Liria dhe
Siguria, dhénien e kontributit né hartimin e Udhérréfyesit pér Shtetin e sé Drejtés.

-Né kuadrin e hartés sé re gjygésore, Prokuroria e Pérgjithshme éshté pérfshiré dhe

angazhuar né fazén e zbatimit té hartés sé re gjyqésore né bashképunim me Késhillin e
Larté Gjygésor, Késhillin e Larté té Prokurorisé dhe Ministriné e Drejtésisé. Pér té
unifikuar veprimtariné proceduralee dhe mirérregulluar aktivitetin administrativ
institucional u synua ndérhyrja me akte nénligjore té Prokurorit té Pérgjithshém.
Gjaté vitit 2023, grupi i punés i ngritur me urdhér té Prokurorit té Pérgjithshém, ka
ndjekur mbarévajtjen e procesit dhe ka propozuar marrjen e masave administrative té
nevojshme né ményré qé riorganizimi i prokurorive dhe mbarimi juridik/mbyllja e disave
prej tyre, té béhej né njé kohé sa mé té shpejté e duke zgjidhur ¢do problematiké té
mundshme.

Né kuadér té zbatimit té udhézimit nr. 1/2023 “Pér masat administrative dhe
procedurale pér zbatimin e hartés sé re gjyqésore né prokurorité prané gjykatave té
shkallés sé paré dhe gjykatés sé apelit té juridiksionit té pérgjithshém”, u identifikuan,
administruan dhe inventarizuan aktet, dokumentet, regjistrat dhe arkivat pér té
mundésuar funksionimin sa mé té shpejté me géllim garantimin e respektimit té té
drejtave dhe lirive té personave nén hetim, té pandehurve e viktimave né procesin
penal, ruajtjen e sekretit té hetimeve apo ndalimin e publikimit té akteve procedurale
penale, sigurimin e vazhdimésisé sé shérbimeve pér publikun né prokurori, sipas afateve
e kritereve ligjore té pércaktuara.

Pas studimit té strukturave organike, u planifikua shpérndarja e burimeve njerézore
pér té siguruar numrin e nevojshém té prokuroréve, oficeréve té policisé gjygésore dhe
stafit mbéshtetés pér garantimin e njé ngarkese sa mé proporcionale té punés.

U transferuan/bashkuan shérbimet e aseteve informatike pér gjithé prokurorité,
duke garantuar siguriné dhe mbrojtjen e tyre nga humbja, aksesi i té tretéve, vijimin e



shérbimeve, si dhe monitorimin e vazhdueshém té aspekteve té sigurisé né prokurorité
e té gjitha niveleve.

Sa i pérket kapaciteteve akomoduese, duke njohur problematikat lidhur me
infrastrukturén e pamjaftueshme jané planifikuar disa masa qé pér realizimin e tyre
kérkojné angazhim ndérinstitucional. Kétu pérmendim: né Prokuroriné prané Gjykatés
sé Juridiksionit té Pérgjithshém Dibér, kané vijuar punimet né kuadér té investimit pér
shtimin e njé kati ndértese i cili do té krijojé hapésira té nevojshme pér akomodimin e
té gjithé stafit té késaj prokurorie. Pér Prokuroriné prané Gjykatés sé Juridiksionit té
Pérgjithshém Fier, i éshté kérkuar Bashkisé Fier marrja né administrim e njé godine
tjetér. Ka pérfunduar detyra e projektimit nga Bashkia Tirané né bashképunim me
Késhillin e Larté Gjyqésor, Prokuroriné e Pérgjithshme, Prokuroriné e Apelit té
Juridiksionit té Pérgjithshém dhe Prokuroriné Tirané&, pér ndértimin e njé godine té re
akomodimi pér té gjitha institucionet e sipércituara. Pas vénies né dispozicion nga
Bashkia Tirané té njé sheshi ndértimi do té vijohet me hartimin e projektit. Kemi kérkuar
angazhimin e Ministrisé sé Drejtésisé pér realizimin e marréveshjes ndérmjet
Prokurorisé sé Pérgjithshme, Késhillit té Larté Gjygésor dhe Ministrisé sé Drejtésisé pér
vénien né dispozicion té ambienteve akomoduese shtesé/ndértesa ekzistuese té cilat
mé pas do t'i nénshtrohen rikonstruksionit dhe pérshtatjes, pér prokurorité dhe gjykatat
né rrethet Gjirokastér, Vloré dhe Durrés, pasi ndérkohé qé Prokuroria e Pérgjithshme ka
realizuar detyrimet e saj sipas marréveshjes, nga ana e paléve té tjera nuk jané
respektuar detyrimet e ndérmarra.

Né ményré té pérmbledhur aspektet e veprimtarisé sé prokurorisé pér vitin 2023,
pasgyrohen mé né detaje, sa mé poshté:

I. ORGANIZIMI | BRENDSHEM, GJENDJA, PROGRESI, PROBLEMATIKAT

Strukturat dhe burimet njerézore

Né funksion té ruajtjes sé nivelit té efektivitetit né veprimtariné administrative e
funksionale té prokurorive, garantimin e paanshmérisé, shpérndarjen e ekuilibruar té
volumit té punés né zbatim edhe té hartés gjyqésore, me urdhrat nr. 1/2023, nr.
10/2023 dhe nr. 89/2023, té Prokurorit té Pérgjithshém, jané caktuar strukturat
organike té prokurorive prané gjykatave té shkallés té sé paré té juridiksionit té
pérgjithshém, apelit té juridiksionit té pérgjithshém dhe Prokurorisé sé Pérgjithshme.

Né vitit 2023 numri faktik i prokuroréve né prokurorité e juridiksionit té pérgjithshém
ka gené 198 (pérfshiré dhe emérimet né korrik té 26 magjistratéve té rinj). Ky tregues
evidenton strukturén faktike me 62 % té prokuroréve kundrejt numrit organik prej 321
prokurorésh dhe mungesén e 38 % té numrit té prokuroréve. Né kété véshtrim, gjendja
e numrit faktik té prokuroréve sipas niveleve té prokurorive ka gené: - 177 prokuroré
né prokurorité prané gjykatave té shkallés sé paré, ose 101 prokuroré mé pak krahasuar
me numrin organik (64 % e strukturés organike); 10 prokuroré né prokuroriné prané



Gjykatés té Apelit té Juridiksionit té Pérgjithshém ose 16 prokuror mé pak krahasur me
numrin organik (38 % e strukturés organike) dhe 11 prokuroré né Prokuroriné e
Pérgjithshme ose 6 prokuroré mé pak se numri organik (65 % e strukturés organike).

Kuadri nénligjor 2023

Udhézime té pérgjithshme dhe akte normative me réndési né aspektin organizativ
dhe funksional té miratuara né vitin 2023 mund té pérmendim: udhézimin e
pérgjithshém, nr. 01, daté 26.01.2023 “Pér masat administrative dhe proceduralee pér
zbatimin e hartés sé re gjygésore né prokurorité prané gjykatave té shkallés sé paré dhe
gjykatés sé apelit té juridiksionit té pérgjithshém”, udhézimin e pérgjithshém nr. 02, daté
12.05.2023 “Pér rekomandimet prioritare né luftén kundér kriminalitetit pér vitin 2023
né prokurorité e juridiksionit té pérgjithshém”; urdhrat “Pér caktimin e personelit né
zbatim té udhézimit té pérgjithshém nr. 3/2019, i ndryshuar, pér zgjedhjet e organeve
té geverisjes vendore 2023, “Pér miratimin e planit té veprimit pér zbatimin e rezolutés
sé Kuvendit daté 06.07.2023 “Pér vlerésimin e veprimtarisé sé& Prokurorisé sé
Pérgjithshme pér vitin 2022”, “Pér miratimin e planit té veprimit pér zbatimin e
‘Rekomandimeve prioritare né luftén kundér kriminalitetit pér vitin 2023’”; Marréveshja
e Bashképunimit ndérmjet Prokurorisé sé Pérgjithshme, Ministrisé sé Brendshme dhe
Bankés sé Shqipérisé “Pér rritjien e eficencés né parandalimin dhe mbrojtjen e
monedhave nga falsifikimi dhe goditjen e veprimtarisé kriminale né kété fushé” nr. 57
prot., i Prokurorisé sé Pérgjithshme, daté 17.01.2023; Marréveshja e Bashképunimit
“Pér funksionimin e mekanizmit kombétar té referimit pér viktimat dhe viktimat e
mundshme té trafikimit té personave”, nr. 1311 prot., daté 14.08.2023 ndérmjet
Prokurorisé sé Pérgjithshme, Ministrisé sé Brendshme, Ministrisé sé Drejtésisé,
Ministrisé pér Evropén dhe Punét e Jashtme, Ministrisé sé Shéndetésisé dhe Mbrojtjes
Sociale, Ministrisé sé Financave dhe Ekonomisé, dhe organizata me objekt veprimtarie
kété fushé.

Mbi dixhitalizimin

Prokuroria e Pérgjithshme e ka konsideruar thelbésore pér rritjen e eficiencés sé
punés, ngritjen dhe funksionimin e sistemit t€ menaxhimit té ¢éshtjes. Pér kété qéllim,
me urdhrin e Prokurorit té Pérgjithshém nr. 04 daté 09.01.2023 u ngrit grupi i punés pér
pérgatitjien e dokumentacionit pérkatés pér krijimin e sistemit té ri té menaxhimit té
¢éshtjes.

Né mbéshtetje té prokurorive me juridiksion té pérgjithshém, Bashkimi Evropian
éshté angazhuar pér té mbéshtetur financiarisht ngritjen e Sistemit té€ Menaxhimit té
Géshtjeve, dhe pér kété arsye, fondi i akorduar me buxhetin e vitit 2023 pér fazén e paré
té investimit nuk u pérdor. Pér sa mé sipér, me urdhrin e Prokurorit té Pérgjithshém nr.
04, daté 04.01.2024 éshté ngritur grupi i ekspertéve mbéshtetés pér sistemin e
gendérzuar té ¢éshtjeve pér té siguruar mbéshtetje dhe koordinim sa mé efektiv té
prokurorisé pér realizimin e kétij projekti.



Ndérkohé éshté bashkérenduar puna me Qendrén e Teknologjisé sé Informacionit
pér Sistemin e Drejtésisé dhe éshté hartuar korniza e ndérveprimit té sistemeve té reja
té sistemit té drejtésisé (ku pérfshihet edhe sistemi CAMS) e cila pérfshin ndér té tjera
ndérlidhjen e sistemeve elektronike té tyre ndérmjet njéri-tjetrit, por edhe me bazat e
té dhénave shtetérore me protokolle informatike, pér njé komunikim sa mé eficient dhe
té sigurté.

Policia gjygésore
Prokurori i Pérgjithshém mbi bazén e shkeljeve té evidentuara né vitin 2023, ka kérkuar
fillimin e hetimeve pér shkelje disiplinore pér 2 oficeré té policisé gjygésore.
Sektori i Monitorimit, né Prokuroriné e Pérgjithshme, né zbatim té udhézimit nr. 10/2021
“Pér ushtrimin e funksionit té monitorimit né sistemin e prokurorisé dhe bashképunimin
me institucionet kushtetuese dhe ligjore”, i ndryshuar, ka monitoruar, analizuar dhe
vlerésuar té dhénat statistikore té nxjerra nga sistemi Statistikat e veprimeve hetimore té
oficeréve té policisé gjygésore té seksionit té prokurorisé si dhe ka pérgatitur informacione
pérmbledhése periodike 3-mujore pér Prokurorin e Pérgjithshém pér gjetjet nga
monitorimet duke propozuar zgjidhje konkrete.
Eshté urdhéruar 1 inspektim tematik pér saktésiné né hedhjen e té dhénave né sistem né
pérfundim té té cilit u konstatuan shkelje nga 23 oficeré té policisé gjyqésore né Prokuroriné
prané Gjykatés sé Shkallés sé Paré té Juridiksionit té€ Pérgjithshém Tirané. Prokurori i
Pérgjithshém, pas njohjes me rezultatet e inspektimit, ka kérkuar zbatimin me korrektesé té
udhézimit nga ana e oficeréve té policisé gjyqésore dhe marrjen e masave nga ana e
drejtuesve pér sigurimin e saktésisé sé té dhénave té hedhura.

Marrédhéniet me median

Njé aspekt i réndésishém i veprimtarisé sé Prokurorisé sé Pérgjithshme, né funksion té
rritjes sé transparencés dhe té besimit té publikut ka gené pasqyrimi i gjeré dhe cilésor né
media i punés sé prokurorive té juridiksionit té pérgjithshém né té gjitha nivelet. Né kété
kuadér, éshté shtuar ndjeshém intensiteti dhe sasia e informacionit qé i éshté komunikuar
medias, pérmes njé angazhimi mé té madh té prokurorive té shkallés sé paré né pércjelljen
e informacionit dhe publikimin e tij. Prokuroria e Pérgjithshme pérmes njé qasje proaktive
dhe dinamike, ka nxitur, mbéshtetur dhe koordinuar prokurorité dhe prokurorét e mediave
pér té forcuar ndérveprimin e tyre me median dhe publikun, ¢cka besojmé se ka rritur
dukshém vizibilitetin e punés sé kryer pérgjaté gjithé vitit. VEmendje e veganté i éshté
kushtuar pasqyrimit té punés edhe né fagen zyrtare té institucionit si dhe né profilin zyrtar
té tij rrjetin X, ku pérve¢ njoftimeve zyrtare mbi hetimet, gjykimet apo veprimtari té
ndryshme institucionale, vazhdimisht jané publikuar té dhéna specifike té nxjerra nga
raportet vjetore mbi gjendjen e kriminalitetit, me géllim pérmirésimin e cilésisé sé
informacionit té transmetuar nisur nga njé kéndvéshtrim mé analitik dhe pérgjithésues i
fenomeneve kriminale.



Il. VEPRIMTARIA E PROKURORIVE, PROBLEMATIKAT DHE CESHTJET QE KERKOJNE
VEMENDJE

1. Veprimtaria e prokurorive té shkallés sé paré me juridiksion té pérgjithshém

Raporti mbi gjendjen e kriminalitetit, ku pérfshihet dhe raporti mbi ngarkesén e
punés sé prokurorive pér vitin 2023 gé i jané véné né dispozicion kétij Késhilli, paragesin
té dhéna té hollésishme pér treguesit e punés dhe ecuriné e veprimtarisé pér té gjithé
prokurorité.

Né kété raportim, vlerésojmé té ndalemi né disa tregues té performancés sé
prokurorive, problematikat dhe disa ¢éshtje qé kérkojné vémendjen tua;.

Gjaté vitit 2023, né organin e prokurorisé jané trajtuar 55253 materiale kallézuese
gé pérbén njé ulje prej 9,4 % né krahasim me vitin 2022. Jané ndjekur gjithsej 45715
procedime penale, gé pérbéjné njé ulje prej 5,2 % né krahasim me vitin 2022, nga té cilat
24095 jané procedime penale té regjistruara, me njé ulje prej 6,2 % né krahasim me
vitin 2022 dhe 201 procedime penale té rifilluara, gé tregon ulje prej 70 % né krahasim
me vitin 2022. Jané mbartur 21011 procedime penale me njé ulje prej 3,9 % krahasuar
me procedimet e mbartura né vitin 2022. Eshté vendosur mosfillimi pér 9946 referime
dhe kallézime penale, gé do té thoté njé ulje prej 22,2 % né krahasim me vitin 2022.

Rifilluar 201

|Mosfil|uar 9946'

| Mbartur 21011

Regjistruar 24095

! Tek kjo shifér e materialeve té trajtuara pérfshihen: procedimet e mbartura; procedimet e reja té regjistruara gjaté vitit
2023 pér veprat penale t€ parashikuara né¢ Kodin Penal; procedimet e rifilluara gjaté vitit 2023; si dhe vendimet e
mosfillimit t& marra gjaté vitit 2023 pa procedimet e regjistruara sipas kodit penal ushtarak.



Gjaté vitit 2023 jané pérfunduar 23419 céshtje gé pérbén ulje prej 9,41 % té
¢céshtjeve té pérfunduara krahasuar me vitin 2022, prej té cilave: 41,21 % jané dérguar
pér gjykim, 25,76 % jané pushuar, 30,04 % jané pezulluar dhe 2,99 % jané transferuar né
prokurorité kompetente.

Jané dérguar né gjykaté 9652 ¢éshtje me akuzé ndaj 11401 té pandehurve.
Krahasimisht me vitin 2022 rezulton njé ulje prej 12,13 % e numrit té ¢éshtjeve té
dérguara né gjykaté dhe 11,87 % e numrit té té pandehurve dérguar né gjykaté. Raporti
ndérmjet ¢éshtjeve dérguar né gjykaté dhe céshtjeve té pushuara éshté 61,54 % me
38,46 %.

Né lidhje me vendimet e gjykatés, nga té dhénat statistikore rezulton se né vitin 2023
jané dénuar 7254 té pandehur gé krahasuar me vitin 2022 pérbén ulje 31,22 % té numrit
té pandehurve té dénuar, dhe pér 199 té pandehur éshté dhéné vendim pér deklarimin
té pafajshém ose pér 2,67 %.

Sic u paraqit mé lart, evidentohet se pérgjithésisht ka tendencé né ulje té numrit té
procedimeve té regjistruara. Vlerésojmé se né kété ulje ka patur ndikim edhe
Memorandumi i Bashképunimit me Policiné e Shtetit dhe udhézimi mbi zbatimin e nenit
59 té Kodit té Procedurés Penale dhe trajtimin e referimeve té tjera gé dukshém nuk
pérmbajné elementé té ndonjé vepre penale, né bazé té té cilave pér vitin 2023
rezultojné 4588 materiale.

Kéto akte nénligjore, ashtu si dhe institutet e reja procedurale, urdhri penal dhe
marréveshja e fajésisé, synojné té vijné né ndihmé té prokuroréve pér té ulur ngarkesén
e panevojshme dhe pér té mundésuar zgjidhje té shpejté ligjore pér céshtje té njé
rrezikshmérie mé té ulét. Megjithaté, kéto institute si¢ vérehet nga shifrat mé sipér, nuk
rezultojné té japin impaktin e duhur.

i) Performanca e prokurorive prané gjykatave té shkallés sé paré

-Procedime té regjistruara/procedime té pérfunduara? (Niveli i efikasitetit)

Té dhénat me numrin e procedimeve té regjistruara pér secilén prokurori prané
gjykatave té shkallés sé paré pérgjaté vitit 2023, paraqgiten si mé poshté:

2 Koment: Né kuadrin e kétij vlerésimi, numri i procedimeve penale & regjistruara né vitin 2023, evidenton si tregues
potencial volumin e procedimeve t€ regjistruara té prokurorive, ndérsa treguesi potencial i ¢€shtjeve té pérfunduara
konsiderohet i pérmbushur pér numrin e procedimeve/¢éshtjeve t€ pérfunduara brenda kétij viti. Té dhénat pér
“procedimet e regjistruara” evidentojné ngarkesén e prokurorive pérkatése, tregues me t& cilin lidhet pritshméria e
publikut pér punén e secilés prokurori. Ndérsa, indikatori “procedime t€ pérfunduara” tregon kapacitetin e secilés
prokurori pér t&€ pérfunduar brenda afateve ligjore hetimet paraprake né pé€rmbushje t€ funksioneve kushtetuese e
ligjore.



Procedime té regjistruara pér vitin 2023

Analiza né pérqgindje e raportit té c¢éshtjeve té pérfunduara me procedimet
regjistruara né secilén prokurori pér vitin 2023, paragqitet si vijon:

Raporti i procedimeve té pérfunduara me procedimet e regjistruara

Ky raport paraget performancén lidhur me efikasitetin® e punés sé prokurorive
pérgjaté vitit 2023 pas standardit europan (Cepej), ku pasqyrohet gatishméria dhe
mundésia e secilés prokurori pér té pérfunduar brenda vitit procedimet e regjistruara.

3 Koment: N& véshtrim t€ performancés leximi i pérgindjeve té efikasitetit jané: kur vlera éshté mé e vogél se 100%
tregon se prokuroria nuk ka arritur té pérfundojé té gjitha procedimet e regjistruara, kur vlera éshté 100% tregon se
prokuroria ka gené plotésisht efikase né pérfundimin/zgjidhjen e procedimeve té regjistruara, dhe kur vlera éshté mé e
larté se 100% tregon se prokuroria ka arritur té pérfundoj mé shumé procedime se sa ka regjistruar, duke ulur numrin
e procedimeve té mbartura nga viti paraardhés.



-Procedime né ndjekje/procedime té pérfunduara® (Shkalla e mbingarkesés né
prokurori)

Té dhénat e volumit té punés sipas prokurorive pér vitin 2023 paragiten né grafikun
mé poshté:

Volumi né hetim 2023

Né grafikun mé poshté paraqitet pérqindja e raportit té procedimeve té pérfunduara
me ¢éshtjet né ndjekje/hetim (mbartura dhe regjistruara, etj), né ¢do prokurori pér vitin
2023.

Raporti i procedimeve té pérfunduara me procedimet né ndjekje

Sarandé Korgé Durrés Dibér Fier Lezhé

4 Koment: Né kété tregues t€ pérformancés, referuar numrit té procedimeve/géshtjet t&€ mbartura dhe
procedimeve t€ regjistruara (procedimet/céshtjet né ndjekje), parashtroj vlerésimin e efikasitetit q¢€ do t’i
duhej prokuroréve né vitin 2022, pér t€ pérfunduar procedimet e mbartura dhe procedimet e regjistruara té
reja, nése trendi i volumit t€ punés dhe numrit t&€ prokuroréve do t&€ ishte né t€ nj&jtat shifra.



Raporti mé sipér evidenton se 11 prokurori kané tregues nén 50 % té céshtjeve té
pérfunduara brenda vitit 2023, rrethana gé evidentojné nevojén pér té vlerésuar dhe
plotésuar vakancat.

Konkretisht vérehet se Prokuroria Sarandé ka performancén mé té ulét pasi jané
pérfunduar vetém 28 % e procedimeve né ndjekje, dhe vijon me rend rrités né
Gjirokastér, Korcé, deri né 32 %. Tregues me performancé mé té larté vérehen né
prokurorité Shkodér e Kukés, gé kané pérfunduar mbi 65 % té procedimeve né ndjekje
ndérkohé gé né prokurorité e tjera ky raport varion nga 37 % deri 49 %.

-Ngarkesa e prokuroréve®

Ngarkesa mesatare pér ¢éshtjet e pérfunduara sipas numrit faktik té prokuroréve né
vitin 2023 né paragitjen grafike mé poshté jané: -mé e larta 169 ¢éshtje té pérfunduara
né Prokuroriné Kukés, dhe -mé e ulta 90 ¢éshtje té pérfunduara né Prokuroriné
Gjirokastér.

Céshtje té pérfunduara mesatarja pér prokuror sipas numrit faktik

-Né analizé té performancés sé prokurorive prané gjykatave té shkallés sé paré me
juridiksion té pérgjithshém, ku evidentohet pérgindja gé zéné procedimet e regjistruara
dhe procedimet e mbartura né volumin e punés, pérgindja gé zé raporti i procedimeve
té pérfunduara me procedimet né ndjekje, dhe procedimeve té pérfunduara me
procedimet e regjistruara, té dhénat jané si vijon:

5 Koment: Ky tregues/indikator qé pérfagéson numrin mesatar t& procedimeve/géshtjeve té pérfunduara nga njé
prokuror brenda njé viti, e pérllogaritur me numrin e procedimeve/¢éshtjeve t€ ndjekura (mbartura dhe procedimeve té
regjistruara) gjaté vitit 2021 né raporté me numrin e prokuroréve t€ angazhuar gjaté kétij viti, pa u trajtuar niveli/shkalla
¢ véshtirésive sipas natyrés sé ¢éshtjeve pér munges té treguesve, evidentohet se mesatara e ¢éshtjeve t€ pérfunduara
pér ¢do prokuror sipas numrit faktik t&€ prokuroréve &shté sipas prokurorive.

Raporti i Mesatarja
Raporti i Raporti i Raporti i procedimeve  pér
procedimeve procedimeve procedimeve té té prokuror
té regjistruar té mbartura né pérfunduara me pérfunduara  ¢éshtje
né totalin e totalin e procedimet né me ndjekura

volumit volumit ndjekje procedimete (numri

regjistruara faktik)
Berat | 30% 56% 37% 125% 420
Dibér | 29% 42% 42% 146% 318
Durrés | 40% 31% 37% 95% 295
Elbasan | 40% 46% 42% 105% 285
Fier | 43% 49% 43% 100% 369
Gjirokastér | 35% 43% 31% 88% 294
Korgé | 37% 41% 32% 87% 387
Kukés | 55% 19% 65% 118% 259
Lezhé | 58% 23% 49% 84% 298
Saranda | 37% 41% 28% 75% 471
Shkodér | 54% 34% 67% 122% 226
Tirané | 49% 34% 45% 92% 313
Vioré | 42% 46% 38% 91% 257

-Raporti i numrit mesatar té procedimeve té regjistruara sipas numrit organik dhe faktik

té prokuroréve dhe sipas prokurorive prané gjykatave té shkallés sé paré paragitet né

vijim:

Procedime regjistruar pér ¢do prokuror sipas numrit organik

Procedime regjistruar pér cdo prokuror sipas numrit faktik

Mesatarja e ¢éshtjeve té regjistruara gjaté vitit 2023 né raport me numrin faktik té
prokuroréve né prokurorité e shkallés sé paré me juridiksion té pérgjithshém né rang
vendi, rezulton té jeté 136 procedime penale pér ¢do prokuror, njé nga treguesit gé
nevojitet t&€ mbahet né konsideraté pér shpérndarjen e balancuar e numrit té
prokuroréve né rang vendi. Nga té dhénat rezulton se rreth késaj mesatare afrohen
prokurorité Shkodér, Kukés, Korcé e Berat ku mesatarja e regjistrimeve té reja varion
nga 123 né 143 procedime.

-Raporti i numrit mesatar té procedimeve né hetim sipas numrit organik dhe faktik té

prokuroréve dhe sipas prokurorive prané gjykatave té shkallés sé paré paraqitet né
vijim:

Ngarkesa mesatare né hetim pér ¢cdo prokuror sipas numrit organik

Raporti i numrit mesatar té procedimeve né ndjekje sipas numrit faktik té
prokuroréve dhe sipas prokurorive prané gjykatave té shkallés sé paré paraqitet né

vijim:
Ngarkesa mesatare né ndjekje pér ¢do prokuror sipas numrit faktik

Nése do té llogarisim ngarkesén mesatare faktike bazuar né procedimet né ndjekje
(regjistruara dhe té mbartura), situata rezulton shumé e rénduar né prokurorité
Sarandég, Berat, Fier, Kor¢é, me njé mesatare té ngarkesés nga 301 né 371 procedime
pér cdo prokuror, ndérsa ngarkesa mesatare faktike mé e ulét éshté né prokurorité
Kukeés, Shkodér, Durrés ku varion nga 199 né 209 procedime.

2. Veprimtaria e Prokurorisé sé Apelit me Juridiksion té Pérgjithshém

Ngarkesa e Prokurorisé sé Apelit té Juridiksionit té Pérgjithshém Tirané ku
pérfshihen “céshtje themeli dhe masa sigurimi”, pér vitin 2023 paragitet né grafikun mé
poshté:

Céshtje themeli Masat e sigurimit

Ngarkesa mesatare pér prokuroré faktiké né vitin 2023, rezulton té jeté 372 ¢éshtje.

Lidhur me treguesit e performancés sé Prokurorisé sé Apelit té Juridiksionit té
Pérgjithshém Tirang, qé evidenton numrin e kérkesave para gjykatés dhe céshtjeve qé
prokurorét e apelit kané pérfunduar né gjykatén e apelit pér vitin 2023 paragitet si vijon:

- rezultojné gjithsej 3853 kérkesa pér ¢éshtje themeli dhe masa sigurimi, pérfshiré
heqgje doré nga ankimi, - ndérkohé qé jané pérfunduar gjithsej 3715 ¢éshtje themeli dhe
masa sigurimi. Raporti né pérqgindje i céshtjeve té pérfunduara me ¢éshtjet e regjistruara
pér vitin 2023 éshté 96,42 %.

Ky raport evidenton dhe efikasitetin e punés sé apelit brenda vitit 2023, ku
pasqgyrohet gatishméria dhe mundésia e késaj prokurorie pér té pérfunduar brenda vitit
céshtjet e regjistruara.®

® N& kété véshtrim, kur vlera éshté mé e vogél se 100% tregon se prokuroria e apelit nuk ka arritur t&
pérfundojé t& gjitha ¢éshtjet e regjistruara, kur vlera &éshté 100% tregon se prokuroria e apelit ka qené
plotésisht efikase né pérfundimin e ¢éshtjeve té regjistruara, dhe kur vlera éshté mé e larté se 100% tregon
se prokuroria ka arritur t€ pérfundojé mé shumé procedime se sa ka regjistruar, duke ulur dhe numrin e
procedimeve t& mbartura nga viti paraardhés.

Veg sa mé sipér, referuar disa treguesve té tjeré té performancés sé prokurorisé sé
apelit, gjaté vitit 2023, evidentohet se prokurorét e apelit:

-kané hequr doré né 33,67 % té ankimeve té ushtruara nga prokurorét té shkallés sé
paré pér ¢céshtje themeli dhe né 30,17 % té rasteve éshté kérkuar hegja doré nga caktimi
i masés sé sigurimit;

-kané kérkuar né 3,89 % té kérkesave lehtésim té pozités sé té pandehurit (vetém né
7,27 % té rasteve gjykata ka vendosur Iénie né fugi té vendimit);

-kané kérkuar né 1,1 % té kérkesave prishjen e vendimit dhe vendosjen e pushimit
ose pafajési (né 37,50 % té rasteve gjykata ka vendosur Iénie né fuqi té vendimit);

-kané kérkuar né 1,55 % té kérkesave prishjen e vendimit dhe kthimi i akteve (né
29,17 % té rasteve gjykata ka vendosur |énie né fuqi té vendimit);

-gjykata ka mbéshtetur kérkesén e prokurorit té apelit pér |énie né fugi té vendimit
té shkallés sé paré né 78,76 % té rasteve dhe kérkesén e prokurorit pér réndimin e
pozités sé té pandehurit né 56,86 % té rasteve.

- lidhur me masat e sigurimit gjykata ka mbéshtetur kérkesén e prokurorit pér I€nien
né fuqi té masave té sigurimit né 84,72% té rasteve.

3. Veprimtaria e Prokurorisé sé Pérgjithshme

Né pérmbushje té dispozitave kushtetuese dhe ligjore, veprimtaria e Prokurorisé sé
Pérgjithshme, pérgjaté vitit 2023, ka vijuar né realizimin e misionit kushtetues e
procedurale té pérfagésimit té céshtjeve né Gjykatén e Larté dhe Gjykatés Kushtetuese,
objektivave prioritare, zbatimin dhe monitorimin e zbatimit té rekomandimeve té
institucioneve kushtetuese dhe ndérkombétare lidhur me prioritetet e shtetit shqiptar
né kuadér té procesit té integrimit, ushtrimit té funksioneve té caktuara me ligj né
kuadér té pérfagésimit té prokurorisé né ndihmén e ndérsjellé né ¢éshtje penale té
juridiksionit té pérgjithshém, dekriminalizimit, pérgjimeve procedurale, si dhe té
angazhimeve né kuadér strategjive ndérinstitucionale.

Pérvec sa u trajtua meé sipér né kété raport, lidhur me aktivitete e veprimtari té tjera
té strukturave té Prokurorisé sé Pérgjitshme pérmendim:

Prokurorét e Prokurorisé sé Pérgjithshme kané pérfagésuar organin e akuzés prané
Gjykatés sé Larté né 51 ¢éshtje, prej té cilave 30 gjykime themeli (nga 65 gjykime themeli
né vitin 2022), 2 pérfagésime né gjykime pér té njésuar/ndryshuar praktikén gjygésore
dhe 19 mendime pér ¢éshtje té shqyrtuara né dhomé késhillimi, si dhe né cilésiné e
subjektit té interesuar prané Gjykatés Kushtetuese pér 22 ¢éshtje (nga 11 ¢éshtje né
vitin 2022).

Ndérkohé, né zbatim té dispozitave té Kodit té Procedurés Penale jané marré 82
vendime pér zgjidhje té mosmarréveshjeve pér kompetencén (tokésore) mes
prokurorive prané gjykatave té shkallés sé paré me juridiksion té pérgjithshém.

Drejtoria e Marrédhénieve Juridiksionale me Jashté né Prokuroriné e Pérgjithshme
gjaté vitit 2023, ka trajtuar:

- 171 praktika ekstradimi nga jashté drejt Shqipérisé, ndér té cilat jané

pérfunduar 45.

- 99 praktika ekstradimi nga Shqipéria pér jashté, ndér té cilat jané pérfunduar

48.

- 431 letérporosi nga jashté drejt Shqipérisé, ndér té cilat jané pérfunduar 229.

- 491 letérporosi nga Shqipéria drejt vendeve te tjera, ndér té cilat jané

pérfunduar 152.

- 185 praktika shpallje né kérkim ndérkombétar dhe 103 praktika hegje nga
kérkimi ndérkombétar

- 280 urdhér arreste ndérkombétare té léshuara nga autoritetet e huaja pér
shtetasit shqiptaré té cilét nuk mund té ekstradohen pér shkak té shtetésisé
shqiptare, nga té cilat 125 té pérfunduara;

- 47 praktika transferimi i té dénuarve nga jashté;

- 2 praktika transferimi i té€ dénuarve pér jashté;

- 33 praktika njohje e vendimeve penale nga jashté;

- 8 praktika njohje e vendimeve penale nga jashtég;

- 22 praktika transferimi té procedimeve nga jashté;

- 16 praktika transferimi té procedimeve pér jashté;

- 495 praktika té tjera té ndryshme;

- 43 hetime pasurore.

Né Sektorin e Dekriminalizimit né Drejtoriné e Koordinimit Institucional, né zbatim
té ligjit nr. 138/2015 “Pér garantimin e integritetit té personave qé zgjidhen, emérohen
ose ushtrojné funksione publike”, pér vitin 2023, jané regjistruar 91 kérkesa pér verifikim
té ploté té té dhénave té formularéve té vetédeklaruar té personave, subjekt i kétij ligji,
té ardhura nga Komisioni Qéndror i Zgjedhjeve dhe Departamenti i Administratés
Publike, prej té cilave jané regjistruar 77 procese té reja.

Eshte ndjekur procesi i verifikimit té thelluar té té dhénave té vetédeklaruara né
formular, pér 155 subjekte.

Pér 85 subjekte vetédeklarues éshté pérfunduar verifikimi dhe jané pércjellé
rezultatet e verifikimit, ndérkohé gé 70 raste vijojné té jené né proces verifikimi brenda
afatit ligjor té kryerjes sé verifikimit, té pércaktuar né ligjin nr. 138/2015 dhe vendimin
nr. 17/2016 té Kuvendit té Republikés sé Shqipérisé.

Gjaté vitit 2023 éshté pérdorur pérgjimi i komunikimeve elektronike nga prokurorét
né fazén e hetimeve paraprake si mjet pér sigurimin e provés né 514 procedime penale.
Eshté realizuar pérgjimi pér 2675 pajisje fundore né pérdorim té 2492 subjekteve ndaj
té ciléve ishte lejuar pérgjimi. Né total jané ekzekutuar 1121 vendime pér pérgjim té
autorizuara nga gjykata dhe 456 urdhra/autorizime té prokurorit.

4. Monitorimi, gjendja, problematikat dhe mbéshtetja qé kérkohet

Prokurori i Pérgjithshém, né kuadrin e kujdesit pér ushtrimin e kompetencave
kushtetuese dhe ligjore té prokurorisé dhe mbikéqyrjes sé zbatimit té udhézimeve té
pérgjithshme, pérgjaté vitit 2023, pér té monitoruar si zbatimin, ashtu dhe si kané
ndikuar udhézimet e pérgjithshme né gjendjen e kriminalitetit né fushat e
rekomanduara dhe efektivitetin e ushtrimit té ndjekjes penale né fushat pérkatése,
periodikisht ka vijuar kérkesat pér informacione drejtuesve té prokurorive me juridiksion
té pérgjithshém lidhur me masat e marra né zbatim té kompetencave ligjore té tyre,
nése kané nxjerré udhézime té pérgjithshme pér té lehtésuar zbatimin e udhézimeve té
Prokurorit té Pérgjithshém, apo pér kérkimin e informacionit pér ecuriné e procedimeve
dhe/ose pér nxjerrjen e udhézimeve jo té detyrueshme pér prokurorét lidhur me ¢éshtje
konkrete, apo nxjerrjen e urdhrave pér policiné gjygésore lidhur me ushtrimin e
funksioneve té tyre, dhe nése kané marré masa pér koordinimin e veprimtarisé me
prokurorité e tjera.

Gjejmé me vend té theksojmé se pavarésisht arritjeve, prokurorité vijojné té
pérballen me sfida dhe problematika né menaxhimin e ngarkesés sé larté té punés por
edhe né nivelin jo té kénagshém té koordinimit dhe rolit aktiv té drejtuesve né nxjerrjen
e udhézimeve jo té detyrueshme pér ¢éshtje konkrete dhe marrjes sé masave té plota
administrative dhe/ose procedurale pér zbatimin e udhézimeve té pérgjithshme dhe
rekomandimeve té rezolutés, rekomandimeve prioritare, detyrimeve né kuadér té
procesit té integrimit dhe mé pas né mbikéqgyrjen apo ndjekjen efektive té tyre.

Njé problem konstant pér drejtuesit mbetet organizimi dhe mbikéqgyrja e punés sé
oficeréve té policisé gjygésore, ku duhet theksuar se roli i tyre éshté i zbehté dhe pasiv,
ndérkohé gé jané siguruar instrumenta ndihmése shtesé pér té siguruar njé efikasitet
mé té larté té seksioneve té policisé gjyqésore. Kétu do té vegoja sistemin e ri té
raportimit té veprimeve hetimore té oficeréve té policisé gjyqésore, nga i cili kané
rezultuar probleme té ndryshme né ményrén si funksionojné seksionet, si p.sh. né lidhje
me shpérndarjen e ngarkesés sé punés apo volumin e veprimeve hetimore té kryera.
Roli pasiv i drejtuesve né kété aspekt ndikon né performancén e zyrave gé ata drejtojné
dhe ndihet nevojé pér njé gasje mé dinamike prej tyre né té ardhmen.

Nisur edhe nga ankesat e gytetaréve, rezulton se né njé masé relativisht té ndjeshme
duhet pérmirésuar cilésia e komunikimit me qytetarét né drejtim té dhénies sé
informacionit té kérkuar prej tyre né kuadér té hetimeve penale.

Né njé pjesé té prokurorive ka nevojé pér njé aplikim mé efikas té€ udhézimit mbi
zbatimin e nenit 59 té Kodit té Procedurés Penale dhe trajtimin e referimeve té tjera gé
dukshém nuk pérmbajné elementé té ndonjé vepre penale, qé ndikon né uljen e
ngarkesés sé punés.

Nisur edhe nga gjetjet e inspektimit té kryer nga Inspektori i Larté i Drejtésisé sa i
pérket zbatimit té udhézimit nr. 12/2020 “Mbi rregullimin e marrédhénieve mes
prokuroréve dhe drejtuesve té prokurorisé, informimin, transparencén dhe garantimin
e pavarésisé né prokurorité me juridiksion té pérgjithshém (i ndryshuar)”, i kérkuar ky
nga Prokurori i Pérgjithshém, shfaget nevoja gé né térési drejtuesit dhe prokurorét té
ndjekin mé me pérpikméri zbatimin e tij, né kuadér té garantimit té transparencés sé
marrédhénieve brenda prokurorive por edhe né drejtim té evidentimit mé té miré té
cilésisé sé punés sé magjistratéve, gé do t'i shérbente edhe procesit té vlerésimit. Né
kété kuadér, kété vit do té keté njé vémendje té shtuar nga Prokuroria e Pérgjithshme
sa i pérket zbatimit té udhézimit né fjalé.

I1l. BASHKEPUNIMI DHE MBESHTETJA

Bashképunimi ndérinstitucional, pérfshirja né proceset konsultuese té akteve ligjore
e nénligjore dhe mbéshtetja nga projektet e misionet ndérkombétare, ka gené njé
aspekt i réndésishém né zhvillimin e objektivave dhe prioriteteve institucionale.

Gjaté vitit 2023 Prokuroria e Pérgjithshme ka kontribuar me dhénien e mendimeve
pér reformimin e kuadrit ligjor dhe nénligjor té dérguar kryesisht nga Ministria e
Drejtésisé dhe Ministria e Brendshme.

Njé kontribut té réndésishém edhe né vitin 2023 ka patur angazhimi me organizata
té shogeérisé civile, kryesisht né fushén e té drejtave té njeriut, por jo vetém, té cilat né
ményré té vazhdueshme népérmjet aktiviteteve ndérgjegjésuese, monitoruese e
trajnuese, i shérbejné pérmirésimit té sistemit té ndjekjes penale.

Po késhtu, me mbéshtetjen e BE-sé népérmjet projekteve si EU4lea, EU4focal, OSBE,
e partneré té tjeré ndérkombétaré, edhe gjaté vitit 2023 jané realizuar njé séré
aktivitetesh trajnuese dhe bashképunime té tjera té réndésishme ku vecojmé manualin
e hetimit té pastrimit té parave, njé dokument i réndésishém gé éshté kérkuar me
kémbéngulje nga ana joné si i domosdoshém pér té mbajtur cilésiné dhe
géndrueshmériné e punés hetimore té seksioneve té pastrimit té parave, veganérisht né
kushtet aktuale ku pér shkak té largimeve ndryshimi i prokuroréve pjesé e seksioneve
éshté i pashmangshém. Ky manual, éshté pérfunduar dhe do té prezantohet pér
prokurorét dhe oficerét e policisé gjyqésore kéto dité.

Bashképunimi me Késhillin e Larté té Prokurorisé

Pérgjaté vitit 2023, bashkérendimi dhe koordinimi né marrédhéniet me Késhillin e
Larté té Prokurorisé éshté fokusuar né ¢éshtjet si mé poshté:

-né drejtim té zbatimit té hartés sé re gjygésore né prokurorité e juridiksionit té
pérgjithshém.

- né mbledhjen dhe dhénien e informacionit té nevojshém nga prokurorité e
juridiksionit té pérgjithshém me qéllim vlerésimin e punés sé prokuroréve dhe
drejtuesve. Megjithaté, cmojmé se zgjidhja optimale dhe pérfundimtare pér kété proces
do té jeté pérfshirja né CAMS edhe e kérkesave pér informacion statistikor lidhur me
procesin e vlerésimit. Né kéto kushte, do té jeté i nevojshém vijimi i bashképunimit me
KLP edhe né nivel teknik. Ndérkohé e vlerésojmé pozitivisht gqasjen e KLP né kuadér té
procesit té vlerésimit té veprimtarisé sé drejtuesve, duke kérkuar mendimin e Prokurorit
té Pérgjithshém pér disa aspekte té réndésishme té punés sé tyre.

Pértej sa mé sipér, do té vlerésonim si efektiv dhe né shérbim té punés sé té dy
institucioneve, konsultimin paraprak nga ana e Késhillit té Larté té Prokurorisé né
nxjerrjen e akteve normative té cilat ndikojné ose ndérlidhen me ¢éshtje né fushén e
pérgjegjésisé sé Prokurorit té Pérgjithshém.

Bashképunimi me Prokuroriné e Posagme

Bashképunimi e koordinimi ndérmjet prokurorive té juridiksionit té pérgjithshém
dhe Prokurorisé sé Posagme pérgjaté vitit 2023 ka vijuar né zbatim té ligjit dhe Aktit té
Koordinimit Ndérinstitucional, (daté 15.12.2020), ndérmjet Prokurorisé sé Pérgjithshme
dhe Prokurorisé sé Posagme, né organizim takimesh né nivel gendor dhe né kuadér té
veprimtarisé procedurale né nivel vendor.

Bashképunimi me Inspektorin e Larté té Drejtésisé

Bazuar né kuadrin ligjor dhe né pérputhje me angazhimet e ndérmarra me
marréveshjen e bashképunimit/2021 “Pér kryerjen e inspektimeve institucionale e
tematike dhe pér shkelje individuale té magjistratéve/prokuroréve né prokurorité me
juridiksion té pérgjithshém”, Prokurori i Pérgjithshém gjaté vitit 2023 ka propozuar dy
inspektime tematike. Ndérkohé po ndigen me vémendje si koordinimi né kuadér té
inspektimeve dhe kérkesave té tjera institucionale té ILD, ashtu edhe gjetjet e raporteve
té inspektimit.

Sa i pérket shkeljeve individuale té konstatuara, pér njé magjistrat/gjyqtar prané
gjykatave té juridiksionit té pérgjithshém i éshté dérguar kérkesé pér inicim té procesit
té hetimit/inspektimit Inspektorit té Larté té Drejtésisé dhe i éshté dérguar pér vlerésim
Inspektoriatit té Larté té Drejtésisé ankesa e njé shtetasi ndaj njé magjistrati/prokuror
prané gjykatave té juridiksionit té pérgjithshém.

Nga ana joné bashképunimi me Inspektorin e Larté té Drejtésisé vlerésohet si
thelbésor né mbarévajtjen e punés né sistemin e drejtésisé, ndaj e shohim me prioritet
pérmirésimin e ndérveprimit institucional né ményré gé inspektimet t'i shérbejné rritjes
sé cilésisé sé punés né sistemin e prokurorisé.

Bashképunimi dhe veprimtaria e Komisionit té Policisé Gjyqésore

Né kuadrin e bashképunimit ndérinstitucional, referuar né informacionin e
Komisionit té Policisé Gjygésore, pérgjaté vitit 2023 né zbatim té kompetencave ligjore
pér pérgjegjésiné disiplinore té oficeréve té policisé gjyqésore, Komisioni mbi bazén e
kérkesave té subjekteve té parashikuara nga neni 35 ligjit nr. 25/2019, “Pér organizimin
dhe funksionimin e Policisé Gjyqgésore”, ka vendosur fillimin e procedimit disiplinor ndaj
7 (shtaté) oficeréve té Policisé Gjygésore dhe ka patur né shqyrtim gjaté kétij viti 2 (dy)
procedime displinore té mbartura nga viti 2022. Nga kéta, 6 oficeré té policisé gjygésore
té proceduar disiplinarisht i pérkasin shérbimeve té Policisé Gjygésore té Policisé sé
Shtetit, kurse 3 oficeré té policisé gjyqésore té proceduar displinarisht i pérkasin
seksioneve té prokurorisé.

Gjaté késaj periudhe Komisioni ka pérfunduar shgyrtimin e procedimit displinor pér
4 (katér) raste, lidhur me 5 procedime disiplinore té regjistruara gjaté vitit 2023, vijon
shqgyrtimi i tyre.

Né zbatim té nenit 29, pika 2, té ligjit nr. 25/2019 dhe procedurave gé parashikohen
né “Rregulloren pér sistemin e vlerésimit té rezultateve té punés dhe integritetit té
oficereve té policisé gjygésore”, mbi bazén e vlerésimeve me piké té dérguar nga
drejtuesit e prokurorive, Komisioni ka kryer vlerésimin e oficeréve té policisé gjygésore,
pér vitin 2022, pér 127 oficeré té Policisé Gjygésore.

Referuar vlerésimeve té drejtuesve té prokurorive té shkallés sé& paré, Komisioni
klasifikoi né kategoriné “Shumé miré” - 75 vlerésime, “Miré” 44 vlerésime;
“Mjaftueshém” - 7 vlerésime; “I paafté” - 1 vlerésim.

Nga shqyrtimi dhe analizimi i vlerésimeve té performancés sé oficeréve té policisé
gjygésore té dérguara nga drejtuesit e prokurorive té shkallés sé paré, evidentohet se
ky proces nuk ka marré vlerésimin e duhur nga té gjithé drejtuesit e prokurorive, si njé
proces i detyrueshém i cili ka pér géllim té evidentojé aftésité, efikasitetin, kualifikimin
dhe integritetin e oficeréve té Policisé Gjygésore. Duke gené se vlerésimi i oficeréve té
policisé gjygésore éshté njé element i réndésishém qé ndikon né ecuriné né karrieré té
tyre, Komisioni béri ndryshime né Rregulloren pér Vlerésimin e Oficeréve té Policisé
Gjyqgésore duke parashikuar mekanizma parandalues té vlerésimeve té pambéshtetura
objektivisht né treguesit realé té aktivitetit té policisé gjygésore nga ana e drejtuesve.

